
	1. Իրավական ակտի ընդունման անհրաժեշտությունը
Սույն նախագծի ընդունումը պայմանավորված է «Եռաբլուր» զինվորական պանթեոնում հուղարկավորված զինծառայողների հարազատների կողմից նախապես ընտրված շիրմաքարերի տվյալ տեսակն այլ տեսակով փոխարինելու պահանջով, որի արդյունքում առաջացել է պայմանագրով նախատեսված թվով 6 տեսակի շիրմաքարերի ընդհանուր քանակները փոփոխելու, շիրմաքարերի լրակազմում ընդգրկված բաղադրիչներն այլ բաղադրիչներով փոխարինելու, ինչպես նաև լրակազմերը նոր բաղադրիչներով լրացնելու անհրաժեշտություն:
Սույն նախագծի ընդունման նպատակն է ավարտին հասցնել «Եռաբլուր» զինվորական պանթեոնում հուղարկավորված զինծառայողների շիրմաքարերի տեղադրման գործընթացը:
	2. Ընթացիկ իրավիճակը և խնդիրները
Հայաստանի Հանրապետության պաշտպանության նախարարության և «ԼԻԲՐԱ-Ս» սահմանափակ պատասխանատվությամբ ընկերության միջև 2021 թվականի նոյեմբերի 18-ի կնքված N ՀՄԱԱՊՁԲ-21-10/8-1 պայմանագրով (այսուհետ` պայմանագիր) նախատեսվել է ձեռք բերել թվով 6 տեսակի շիրմաքարեր` յուրաքանչյուր տեսակի համար սահմանելով ձեռքբերման համապատասխան քանակ: Պայմանագրով սահմանված քանակների համար հիմք են հանդիսացել ցուցադրված նմուշների հիման վրա զոհվածների հարազատների կողմից կատարված ընտրության արդյունքները, սակայն շիրմաքարերի տեղադրման ընթացքում մի շարք հարազատներ փոխել են իրենց ընտրությունը և դիմելով ՀՀ պաշտպանության նախարարություն, խնդրել են փոխել շիրմաքարի տեսակն այլ տեսակի շիրմաքարերով (որոշ հարազատների կողմից դեռևս վերջնական հստակեցված չէ): Բացի այդ, որոշ տեսակի շիրմաքարերի դեպքում հարազատները խնդրում եմ լրակազմերը համալրել լրացուցիչ բաղադրիչներով, իսկ որոշ դեպքում էլ հրաժարվում են որևէ բաղադրիչից (օրինակ` տապանաքարից): Կան նաև դեպքեր, որ շիրմաքարերը կառուցվել կամ ձևափոխվել են հարազատների կողմից և (կամ) պահանջով և որոշակիորեն տարբերվում են պայմանագրի պայմաններից, հետևաբար առաջանում է նաև այդ շիրմաքարերի ընդունման և ֆինասավորման հետ կապված որոշակի խնդիրներ:
Արդյունքում նախատեսվում է պայմանագրով նախատեսված 425 սպիտակ քարի փոխարեն տեղադրել մոտ 335 սպիտակ քար (մոտ 25 տոկոս նվազում)` համալրելով դրանց լրակազմը նոր բաղադրիչներով, 200 սև քարի փոխարեն տեղադրել մոտ 260 քար (մոտ 30 տոկոս աճ), 40 սև շրջանակով քարի փոխարեն մոտ 20 սև շրջանակով քար (մոտ 50 տոկոս նվազում) և 100 փամբակե քարի փոխարեն մոտ 150 փամբակե քար (մոտ 50 տոկոս աճ):
Ներկա պահին առկա տվյալների հիման վրա կատարված հաշվարկի արդյունքում պայմանագրի ընդհանուր գնի փոփոխություն գրեթե չի արձանագրվում (հնարավոր է գնի նվազում՝ մոտ 0,1 տոկոսի չափով), սակայն քանի որ որոշ հարազատներ մինչև վերջին պահը չեն կողմնորոշվում, թե հստակ ինչ տեսակի քար են ցանկանում, տոկոսային հարաբերությունը կարող է որոշակի փոփոխվել: Բացի այդ, հարազատների կողմից որոշ բաղադրիչից (տապանաքարից) հրաժարվելու դեպքում հնարավոր է պայմանագրի գնի նվազում, սակայն դրա վերլուծություն այս պահին հնարավոր չէ կատարել, քանի որ տապանաքարերից հրաժարվելը կրում է բանավոր բնույթ և վերջին պահին նրանք կարող են պահանջել տեղադրել տապանաքարը, հետևաբար հաշվարկներում ներառված են դրանց արժեքները, իսկ վերջնական հրաժարվելու դեպքում նոր միայն կձեռնարկվեն պայմանագրի գնի նվազեցմանն ուղղված օրենքով սահմանված գործընթաց:
3. Կարգավորման նպատակը և բնույթը
Առկա խնդիրների արդյունքում շիրմաքարերի տեղադրման գործընթացը որոշակիորեն դանդաղել է, իսկ որոշ դեպքերում էլ մտել փակուղի (շիրմաքարերի փոփոխության, նոր բաղադրիչների տեղադրման, իրենց կողմից և (կամ) պահանջով կառուցելու և այլն), որի արդյունքում առաջացել է պայմանագրում փոփոխություն կատարելու անհրաժեշտություն ինչպես տեխնիական բնութագրերի, այնպես էլ պայմանագրի ժամկետի առումով: 
Պայմանագրի պայմաններից տարբերվող շիրմաքարերի ընդունման մասով ՀՀ կառավարության թույլտվության դեպքում ՀՀ պաշտպանության նախարարությունում կձևավորվի համապատասխան հանձնաժողով (աշխատանքային խումբ), որն էլ  կուսումնասիրի և կկայացնի համապատասխան որոշում այդ շիրմաքարերի լրակազմերի և (կամ) դրանց բաղադրիչների ընդունման հնարավորության վերաբերյալ:
Զոհված զինծառայողների հարազատների կողմից շիրմաքարերի լրակազմերի որոշ բաղադրիչներից կտրականապես հրաժարվելու դեպքում, երկկողմ համաձայնության պարագայում, միջոցներ կձեռնարկվեն այդ մասով կանխավճարի ետ վերադարձման և պայմանագրի գումարի նվազեցման ուղղությամբ, իսկ անհնարինության դեպքում դրանք կպահեստավորվեն` հետագա օգտագործման համար:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
	5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և /կամ/ այլ ռազմավարություններ 
	Որոշման նախագիծը կապված չէ ռազմավարական կամ ոլորտային այլ փաստաթղթերի հետ:



